
SUĠĠERIMENTI 

Il-Kumitat għall-Affarijiet Legali jistieden lill-Kumitat għall-Kultura u l-Edukazzjoni, bħala l-

kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 

tiegħu: 

1. jistieden lill-Kummissjoni tagħmel valutazzjoni tal-impatt sabiex tevalwa jekk il-kamp ta' 

applikazzjoni tad-Direttiva AVMSD għadux rilevanti fir-rigward tal-iżviluppi tas-servizzi 

tal-midja awdjoviżiva kollha aċċessibbli għaċ-ċittadini Ewropej; 

2. jistieden lill-Kummissjoni tevalwa jekk għadhiex meħtieġa u rilevanti r-regolamentazzjoni 

eħfef applikabbli għas-servizzi mhux lineari fid-Direttiva AVMSD fir-rigward tal-

objettivi tad-Direttiva; jistaqsi b'mod partikolari dwar il-livell baxx ta' regolamentazzjoni 

fir-rigward tal-komunikazzjonijiet kummerċjali għas-servizzi mhux lineari, meta dawn is-

servizzi issa għandhom impatt konsiderevoli fuq iċ-ċittadini Ewropej; 

3. jistieden lill-Kummissjoni u lill-Istati Membri biex isaħħu l-implimentazzjoni tal-

Artikolu 13 tad-Direttiva AVMSD rigward il-promozzjoni tal-produzzjoni tax-xogħlijiet 

Ewropej u l-aċċess għal dawk ix-xogħlijiet permezz ta' servizzi tal-midja awdjoviżiva fuq 

talba; 

4. ifakkar, f'dan il-kuntest, li l-midja lineari u mhux lineari kollha li tibbenefika mix-xandir 

ta' xogħlijiet awdjoviżivi għandha tikkontribwixxi għall-finanzjament tal-produzzjoni 

Ewropea; 

5. jistieden lill-Kummissjoni u lill-Istati Membri biex jirriflettu dwar estensjoni tal-obbligi 

tax-xandir (“must carry”) lil hinn mill-operaturi tan-netwerks, jiġifieri biex iħaddnu lill-

produtturi tal-apparat konness; 

6. jistieden lill-Kummissjoni tarmonizza r-rati tal-VAT applikabbli għall-prodotti kulturali 

kollha, ikun xi jkun il-mod li bih isir l-aċċess għalihom, sabiex tipprevjeni li d-

distorsjonijiet tas-suq ixekklu t-tkabbir tas-servizzi online ġodda Ewropej. 

7. jitlob lill-Kummissjoni tiżgura li l-protezzjoni tal-minuri u l-konsumaturi tissaħħaħ; jitlob 

li l-protezzjoni tad-data tapplika bl-istess mod għall-operaturi kollha fil-qasam tal-midja u 

tal-komunikazzjoni fit-territorju tal-Unjoni Ewropea; 

8. huwa tal-fehma li l-iskambju tad-data, li jista' jkun li jsir fl-isfond, irid jissawwar b'tali 

mod li jkun viżibbi għall-konsumaturi; jitlob li l-konsumaturi jkunu jistgħu, b'mod faċli u 

f'kull ħin, jibdlu l-modalitajiet tal-iskambju tad-data. 

